POESIAGALEGA.ORG L

arquivo de poéticas contemporaneas na cultura OF ANALISE
PIFTICA

A distancia entre as palabras e 0o mundo

Isaac Lourido Hermida

Formas de citacion recomendadas

1 | Por referencia a esta publicacion electrénica*

LoURIDO HERMIDA, ISAAC (2011 [2006]). “A distancia entre as palabras e o
mundo”. Grial: 172, 96-97. Reedicion en poesiagalega.org. Arquivo de
poéticas contemporaneas na cultura.
<http://www.poesiagalega.org/arquivo/ficha/f/27>.

2 | Por referencia a publicacion orixinal
LouriDO HERMIDA, IsaAC (2006). “A distancia entre as palabras e o
mundo”. Grial: 172, 96-97.

* Edicion disponibel desde o 25 de xaneiro de 2011 a partir dalgunha das tres vias seguintes:
1) arquivo facilitado polo autor/a ou editor/a, 2) documento existente en repositorios institucio-
nais de acceso publico, 3) copia dixitalizada polo equipo de poesiagalega.org coas autorizacions
pertinentes cando asi o demanda a lexislacion sobre dereitos de autor. En relacién coa primeira
alternativa, poderia haber diferenzas, xurdidas xa durante o proceso de edici6n orixinal, entre
este texto en pdf e o realmente publicado no seu dia. O GAAP e o equipo do proxecto agradecen
a colaboracion de autores e editores.

© O copyright dos documentos publicados en poesiagalega.org pertence aos seus autores e/ou
editores orixinais.



A DISTANCIA ENTRE AS PALABRAS E O MUNDO

[RECENSION DO LIBRO DE MANUEL DARRIBA VOSTEDE NON SABE CON QUEN
ESTA A FALAR, 2006]

Isaac Lourido Hermida

Vostede non sabe con quen estd a falar proporcionou o XIII Premio de poesia Espiral
Maior (2004) a Manuel Darriba, que se estreara no xénero en 1997 coa publicacion de
Calor. Apontoado aquel primeiro libro nunha voz achegada ao lector por medio da linguaxe
coloquial, transmisora dunha cosmovision feliz na transcendencia, esta ultima entrega
apoOiase en mecanismos ben distintos. A voz e a linguaxe procuradas nacen da esixencia
de dar resposta a certas encrucilladas en que se move a mesma creacion poética, en parti-
cular a que une (ou enfronta) lingua e realidade. Como meter a ollada humana até o fondo
das cousas e logo como poder dicir algo sobre todo iso.

Darriba amosa unha contencion expresiva visibel no laconismo dos titulos e na adop-
cion dun ton austero, espello dun contacto sensibel co real e coa materialidade (decadente)
do mundo. A carencia de artificio e mais a fractura na sintaxe agroman como tentativas
para acomodar a linguaxe a unha ollada complexa sobre unha existencia escorregadiza.
Xogase, daquela, no borde do silencio e, en campo fértil, midese a aparicion de versos de
intencionalidade contundente para provocar a aparicion do pensamento: frechas brancas
silandeiras; / ronsel de escuma non fai océano // volve a derrota dos afogados / nos rastros
do nordés, e volve // non hai ron que apague a sede / cando a sede é de baleas (p. 42).

Vostede non sabe con quen estd a falar pon en causa a mesma condicion de materia
poética, se se entender esta no seu sentido mais manido, aquel que a considera un conxunto
de esencias celestiais dignas de admiracion pola stia beleza. Rastréxase a disolucion do
estabel e do esperabel e o poemario asdmase 4 fiestra do real polas canles do transbordo,
a mudanza, o transito, o labirinto, o precipicio. Como se fose dificil estar no mundo e non
recofecerse descolocado. A realidade percute no poeta e o poeta decide intervir na linguaxe
e no simbolo; asi, inverter os topicos ¢ un xeito de mirar con outros ollos: E as roseiras
do xardin / abanéanse hoxe ao vento / de maneira tan perversa... (p. 16).

Percorre un rumor de melancolia todo o poemario. A voz decadente acobadada contra
a vida. Como se traza a distancia entre as palabras e o mundo? Ese ¢ o desafio deste libro.
A resposta provisoria: deitar encol do papel unha ollada transcendente do cotid, e facer
desaparecer do imaxinario o sagrado macro-texto da poesia pura, armazén obso-
leta de simbolos, topicos e metaforas incapaces de entrar en pugna dialéctica con estes
tempos. A aposta por unha poesia da mirada que non escapa 4 historia traslada o poema
con frecuencia cara 4 sensacion do espectador perante a fotografia ou o ecran cinemato-
grafico. A palabra fendendo na beleza ten a mision de evitar calquera asomo de esteticismo:
Fotos acratas nas dunas: amencer. // Salva de areas espaventadas / polo simun (...) / Aquel
camelo no outeiro. E os camions / ateigados, ulindo a frio. / Alxerianos verde oliva. A falta



de impaciencia / da poboacion refuxiada. // Xeopolitica obscena: / coma un ‘charter’de
Algerie / sodomizado por turistas. (p. 38).

Ancorada na inestabilidade da fronteira, no cerne do conflito de estarmos vivos, a voz
de Vostede non sabe con quen esta a falar esquiva a monoloxia discursiva e aposta pola
problematizacion. Pensar quere dicir levar as cousas cara 4 contradicion, para saber algo
sobre elas e poder verbalizalo. [97] Amosar, ainda que for, a perplexidade diante do mundo:
ese xesto de repasar / a pintura de labios / nos cristais abrillantados / do coche da fune-
raria / -o cadaleito, este sol; / acenos infantis- / e dicir, entre risas: / merquemos froita a
saida (p. 49).



